
Հավելված N 1
ՀՀ կառավարության 2018 թ.

__________«___»-ի նիստի N __
արձանագրային որոշման
2 0 1 8   Թ Վ Ա Կ Ա Ն Ի   Ծ Ր Ա Գ Ի Ր 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՄԱՅԻՍՅԱՆ ՀԵՐՈՍԱՄԱՐՏԵՐԻ 

100 ԵՎ ԵՐԵՎԱՆԻ ՀԻՄՆԱԴՐՄԱՆ 2800-ԱՄՅԱԿՆԵՐԻՆ ՆՎԻՐՎԱԾ 

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ
I.ՆԱԽԱԲԱՆ

1. Հայաստանի Հանրապետության և մայիսյան հերոսամարտերի 100 և Երևանի հիմնադրման 2800-ամյակներին նվիրված «Իմ Հայաստան» համահայկական փառատոնի 2018 թվականի ծրագրի (այսուհետ` ծրագիր) մշակման և իրականացման համար հիմք են հանդիսացել`

1) Հայաստանի Հանրապետության նախագահի 2007 թվականի փետրվարի 7-ի             N ՆՀ-37-Ն հրամանագրով հաստատված Հայաստանի Հանրապետության ազգային անվտանգության ռազմավարությունը,

2) Հայաստանի Հանրապետության կառավարության 2008 թվականի սեպտեմբերի 11-ի «Հայաստանի Հանրապետության սփյուռքի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության սփյուռքի նախարարության կանոնադրությունը և աշխատակազմի կառուցվածքը հաստատելու մասին» N 1049-Ն որոշումը,

    3) Հայաստանի Հանրապետության կառավարության 2009 թվականի օգոստոսի  20-ի «Հայաստան-Սփյուռք գործակցության զարգացման հայեցակարգին հավանություն տալու մասին» N34 նիստի արձանագրային որոշումը,

    4) Հայաստանի Հանրապետության կառավարության 2017 թվականի հուլիսի 6-ի «Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին» N 818-Ն որոշումը, 

  5) Հայաստանի Հանրապետության կառավարության 2017 թվականի հունիսի 19-ի «Հայաստանի Հանրապետության կառավարության ծրագրի մասին» N646-Ա որոշումը: 
II. ԾՐԱԳՐԻ ՆՊԱՏԱԿԸ ԵՎ ԽՆԴԻՐՆԵՐԸ
2. Ծրագրի նպատակը և խնդիրներն են`

1) սփյուռքում հայ մշակույթի և մշակութային ինքնության պահպանմանն ու զարգացմանը  նպաստելը,

2) Հայաստան-Արցախ-Սփյուռք կապերի ամրապնդմանն ու զարգացմանը, համագործակցության նոր ձևաչափերի ձևավորմանն աջակցելը,

3) Հայաստանի և սփյուռքի երիտասարդ ստեղծագործողների միջև մշակութային կապերի խորացմանը, համատեղ ծրագրերի մշակմանը և իրականացմանը  սա​տարելը,
4) ժամանակակից հայ արվեստի զարգացմանը և հանրաճանաչմանն օժանդակելը,

5) մշակույթի ոլորտում համահայկական մասնագիտական ներուժի հայտնաբերմանն ու համախմբմանը նպաստելը, 

6)​ սփյուռքի ուծացման և լեզվամշակութային ինքնության կորստի դեմ պայքարելը,

7) ազգային մշակույթի պահպանության գործին սփյուռքի ստեղծագործող երիտասարդությանը  ներգրավելը,

8) համահայկական մշակութային ծրագրերի համատեղ մշակման և իրականացման մեխանիզմներ ստեղծելը,

9) Հայաստանում սփյուռքի ստեղծագործական խմբերի և մշակութային կազմակերպությունների գործունեության վերաբերյալ տեղեկացվածության մակարդակի բարձրացումը` ամբողջական տեղեկատվական տվյալների շտեմարանի ստեղծման միջոցով:
III. ԾՐԱԳՐԻ ՀԱՄԱՌՈՏ ՆԿԱՐԱԳՐՈՒԹՅՈՒՆԸ, ՁԵՎԱՉԱՓԸ ԵՎ
ՄԱՍՆԱԿԻՑՆԵՐԸ
3. Ծրագիրն անցկացվելու է տարվա ընթացքում` հետևյալ հիմնական բաղադրիչներով` 

1) ծրագրի նախապատրաստական աշխատանքներ` գովազդային նյութերի նախա​գծում և պատրաստում, իրազեկում.  

2) միջոցառումների կազմակերպում և անցկացում հետևյալ ուղղություններով՝

- պարարվեստի օրերի շրջանակներում Հայաստանի և Արցախի համերգային սրահներում, մարզամշակութային դահլիճներում, մշակութային օջախներում, բեմահարթակներում և բաց հրապարակներում կկազմակեպվեն պարային համույթների ելույթներ, ինչպես նաև կանցկացվեն վարպետության դասընթացներ Սփյուռքից ժամանած պարախմբերի ղեկավարների և անդամների  համար: Նախատեսվում են շրջայցեր Հայաստանի և Արցախի պատմամշակութային վայրեր, մշակութային օջախներ, հանդիպումներ ՀՀ-ի և ԱՀ-ի պետական պաշտոնյաների, հասարակական և մշակութային գործիչների հետ: Պարարվեստի օրերի շրջանակներում Երևանում տեղի կունենա պարարվեստի գործիչների հավաք.
- երգչախմբային արվեստի օրերի շրջանակներում երգչախմբերը ելույթներով հանդես կգան Հայաստանի համերգային սրահներում, մարզամշակութային դահլիճներում, այլ մշակութային օջախներում, բեմահարթակներում և բաց հրապարակներում: Կկազմակերպվեն շրջայցեր Հայաստանի պատմամշակութային վայրեր, մշակութային օջախներ, հանդիպումներ պետական պաշտոնյաների, հասարակական և մշակութային գործիչների հետ: Երգչախմբային արվեստի օրերի շրջանակներում կանցկացվի վարպետության դասընթացներ Սփյուռքից ժամանած երգչախմբերի ղեկավարների և երգիչների համար.
- փառատոնների կազմակերպման և իրականացման շրջանակներում՝ 2018 թվականի օգոստոսին Շուշիում տեղի է ունենալու ասմունքի համահայկական փառատոն՝ Հայաստանի, Արցախի և Սփյուռքի պատանիների մասնակցությամբ, իսկ սեպտեմբերին՝ դուդուկի համահայկական փառատոն, որի շրջանակներում Հայաստանի, Արցախի և Սփյուռքի դուդուկահարները համերգներով հանդես կգան Հայաստանի համերգային սրահներում: 

4.Հայաստանի, Արցախի և Սփյուռքի անհատ կատարողների մասնակցությամբ 2018 թվականի սեպտեմբերին կազմակերպվելու է «Հայ երգի օր»  միջոցառումը:
5. Ծրագրի N 2 հավելվածում Հայաստանի Հանրապետության և մայիսյան հերոսամարտերի 100 և Երևանի հիմնադրման 2800-ամյակներին նվիրված միջոցառումներն անցկացվելու են Հայաստանի Հանրապետության և Արցախի Հանրապետության քաղաքների համերգային սրահներում, մարզամշակութային դահլիճներում, բաց հրապարակներում և այլ մշակութային օջախներում, որոնց մասնակցելու են ստեղծագործական խմբեր և անհատ կատարողներ Հայաս​տանի Հարապետությունից, Արցախի Հանրապետությունից և Սփյուռքից, մշակութային միությունների ներկայացուցիչներ, արվեստագետներ` ըստ ներկայացված հայտերի:

IV. ԾՐԱԳՐԻ ԻՐԱԿԱՆԱՑՄԱՆ ՀԻՄՆԱԿԱՆ ԱՇԽԱՏԱՆՔՆԵՐԸ
6. Ծրագրի հաջող իրականացումն ապահովելու համար անհրաժեշտ է`

1) ծրագրի կազմակերպման և անցկացման վերաբերյալ հանրային իրազեկման և գովազդի կազմակերպում` զանգվածային լրատվության միջոցներով, հոլովակների, գովազդային պաստառների և վահանակների պատրաստում և ներկայացում.

2) փառատոնի անցկացման վերաբերյալ հայտարարության տեքստի և մասնակ​ցության պայմանների մշակում, հրապարակում և տարածում սփյուռքի համայնք​ներում` օտարերկրյա պետություններում Հայաստանի Հանրապետության դիվանա​գիտական ներկայացուցչությունների, եկեղեցական, համահայկական և համայնքային կառույցների միջոցով.

3) մասնակիցների հայտերի ընդունում, ամփոփում և վերջնական ցանկի կազ​մում` Հայաստանի ստեղծագործական միությունների հետ համատեղ.

4) հայտերի հիման վրա առավել շահավետ պայմաններով մասնակիցների հա​մար կեցության և սննդի ապահովման աջակցություն.

​5) ծրագրի մասնակիցներին պարզեցված ընթացակարգով և անվճար Հա​յաստան մուտքի արտոնագրերի սահմանված կարգով տրամադրում` բնակության երկրներում Հայաստանի Հանրապետության դիվանագիտական ներկայացուցչու​թյունների և հյուպատոսությունների, իսկ Հայաստանի Հանրապետության սահ​մա​նա​կետերում` Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից՝ նախապես ներկայացված ցուցակների հիման վրա: Սույն կետով սահմանված ընթա​ցա​կարգը կիրառելիս պահպանել Հայաստանի Հանրապետության կառավարության 2008 թվականի ապրիլի 4-ի              N 329-Ն որոշման պահանջները.

6) մասնակիցների դիմավորում, տեղավորում համապատասխան կեցության վայ​րերում, ծրագրի շրջանակներում իրականացվող մշակութային, ճանաչողական, ժա​մանցային և այլ միջոցառումների կազմակերպում, տրանսպորտով և սնունդով ապա​հովում և ճանապարհում.

7) փառատոնի տարբերանշանով հուշափաթեթների պատրաստում` ներառյալ շապիկներ, գլխարկներ, կրծքանշաններ, անվանակներ, այլ անհրաժեշտ պարագաներ և հուշանվերներ, փառատոնին մասնակցության հավաստագրեր, ինչպես նաև մասնակիցների համար ծաղիկների ապահովում.

8) ծրագրի շրջանակներում անցկացվող մշակութային միջոցառումների և հա​մաժողովների անցկացման համար դահլիճների, բեմահարթակների և այլ անհրա​ժեշտ տարածքների ապահովում` Հայաստանի Հանրապետության մշակույթի նախա​րա​րության, Երևանի քաղաքապետարանի (համաձայնությամբ), Հայաստանի Հան​րապետության մարզպետարանների, Հայաստանի ստեղծագործական միությունների (համաձայնությամբ), Արցախի Հանրապետության մշակույթի, երիտասարության հարցերի և զբոսաշրջության  նախարարության (համաձայնությամբ) աջակցությամբ.

9) նախատեսվող հանդիսավոր արարողություններին Հայաստանի պետական համույթների, մարզային ստեղծագործարական խմբերի և անհատ կատարողների մասնակցության ապահովում` Հայաստանի Հանրապետության մշակույթի նախա​րարության, Երևանի քաղաքապետարանի (համաձայնությամբ), Հայաստանի Հանրապետության մարզպետարանների աջակցությամբ.

10) փառատոնի անցկացման ամբողջ ընթացքում ապահովել Հայաստանի Հանրապետության առողջապահության նախարարության կող​մից մասնակիցների առողջության պահպանմանն ուղղված արդյունավետ և մատչելի բժշկական սպասարկման անհրաշեժտ պայմաններ:

V. ԱԿՆԿԱԼՎՈՂ ԱՐԴՅՈՒՆՔՆԵՐԸ
7. Ծրագրի ակնկալվող արդյունքներն են`

1) Հայաստան-Արցախ-Սփյուռք գործակցության խթանումը և զարգացումը.

2) ազգային ինքնության պահպանմանը նպաստելը.

3) զբոսաշրջության խթանումը.

4) Հայաստանի վերաբերյալ սփյուռքահայերի իրական կարծիքի ձևավորմանն աջակցելը.

5) Հայաստան-սփյուռք, ներսփյուռքյան մշակութային կապերի և համագործակցության հնարավորությունների ընդլայնմանը նպաստելը.

6) ինքնագործ խմբերի կատարողական մակարդակի բարձրացմանն օժանդակելը:

VI. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ
8. Ծրագիրը կֆինանսավորվի Հայաստանի Հանրապետության 2018 թվականի պետական բյուջեի «Մշակութային միջոցառումների իրականացում» ծրագրի շրջանակներում և Հայաստանի Հանրապետության օրենսդրությամբ չարգելված այլ միջոց​ների հաշվին:

